
Кеше гомерләре берәү генә 
 
 
Йөрәгемнән чыккан  сагыш белән, 

Язам сезгә шушы юлларны. 

И, Раббыбыз, туктат сугышларны, 

Бер гаепсез ага каннары. 

 

Җиңү дә юк монда, җиңелү дә, 

Ата-ана кала, сабыйлар. 

Кеше язмышларын утка салган, 

Җавапларын ничек бирерләр. 

 

Хак Раббыбыз Адәм балаларын, 

Барсын да бит тигез яраткан. 

Кеше гомерләре берәү генә, 

Бик күпләре кайтмас бу яудан. 

 

Солдатларның язган хатларын да, 

Укыганда йөрәк кысыла. 

Тормыш кадерен анда беләсең шул, 

Ачы яшьләр күзгә тыгыла. 

 

Башларында зиһен, гәүдәләре төзек, 

Кайтса иде аннан солдатлар. 

Туган йортка, торган җирләренә, 

Әтием дип көткән сабыйлар. 

 

Сугыш кырларында җанын биргән, 

Булсын алар хәер-догада. 

Хак Раббыбыз сабырлыклар бирсен, 

Ата-ана, хатын, балага. 

